
Nd. 249. Frumvarp
til laga um sveitabanka.

(Eftir 2. nmr. í Nd.).

1. gr.
Sparisjóðsdeild Búnaðarbanka íslands veitir rekstrarlán til bænda 

og annara, er landbúnaðarframleiðslu stunda, eftir reglum þeim, sem lög 
þessi ákveða.

2. gr.
Sparisjóðsdeild Búnaðarbankans veitir lán til sparisjóða, samvinnu- 

kaupfélaga, banka eða bankaútibúa, með þvi skilyrði, að féð sé eingöngu 
notað til þess að lána það út aftnr til sveitabanka, sem stofnaðir kunna að 
verða samkvæmt lögum þessum. Auk þess getur sparisjóðsdeild bankans veitt 
sjálf lán beint til rekstrarlánafélaga.

Vexti af lánum þessum ákveður stjórn Búnaðarbankans, að fengnu 
samþykki ráðherra.



3. gr.
Samvinnukaupfélög, er gerast milliliðir um rekstrarlán samkv. 2. gr., 

sknlu halda þeirri starfsemi algerlega aðgreindri frá kaupfélagsstarfrækslu 
sinni, með sérstakri bókfærslu og aðskildum fjárhag.

4. gr.
Sveitabankar eru rekstrarlánafélög með skyldum og réttindum sam- 

vinnufélaga. Þau skulu stofnuð og starfrækt samkvæmt lögum um samvinnu- 
félög, með þeim afbrigðum, er bér segir: '

a. Félagsmenn sknlu allir stnnda einhverja tegund landbúnaðarframleiðslu 
og allir vera búsettir í sama byggðarlagi. Þeir mega ekki færri vera en 
10 og ekki fleiri en 50. Þó mega félagar vera fleiri, ef þeir eru allir innan 
sama hrepps.

b. Kjörtími stjórnenda skal eigi lengri vera en 2 ár, og er löglegt, að meiri 
hluti stjórnar gangi úr á sama ári.

Annar endurskoðandi félagsins skal kosinn af félaginu á venju- 
legan hátt, en binn skipaður af stjórn peningastofnunar þeirrar, er félagið 
skiptir við um rekstrarlán samkvæmt lögum þessum.

c. Félagsmenn ábyrgjast einn fyrir alla og allir fyrir einn allar skuldbind- 
ingar féiagsins.

d. Árgjald i varasjóð félagsins og aðra óskiptilega tryggingarsjóði skal ákveða 
í samþykktum, eigi minna samtals en svarar V*0/* ársvöxtum af öllum 
útlánum félagsins. Allur tekjuafgangur félagsins rennur í varasjóð.

e. Sveitabanka er heimilt að taka við innlögum með sparisjóðskjörum frá 
mönnum, sem búsettir eru á félagssvæðinu, til útlána handa félagsmönn- 
um eða ávöxtunar i tryggum peningastofnunum.

f. Félagsmaður getur jafnan sagt sig úr félagi með 6 mánaða fyrirvara til 
næstu áramóta, en um ábyrgð hans á skuldbindingum félagsins fer eftir 
lögum um samvinnufélög.

g. Undirskrift formanns og minnst helmings meðstjórnenda hans skuldhind- 
ur félagið. '

5. gr.
Stjórn sveitabanka ákveður hámark rekstrarláns fyrir hvern félags- 

mann, i samráði við endurskoðendur, fyrir. eitt ár i senn. Lánsfjárhæð skal 
miða við búrekstur félagsmanns, lánsþörf og greiðslugetu. Rekstrarlán hvers 
einstaks félagsmanns má aldrei fara fram úr 4000 kr.

Utanfélagsmönnum má ekki lána.

6. gr.
Hver félagsmaður setur félaginu veð eða aðra tryggingu, er félags- 

stjórn telur fullnægjandi, fyrir rekstrarláni sinu eins og það kann að vera á 
hverjum tima.



7. gr.
Lán sveitabanka veitast gegn vixlum, skuldabréfum eða i reiknings- 

lánsviðskiptum.
Vixillán veitast eigi til lengri tima en 6 mánaða og eigi framlengd 

lengur en svo, að þau séu að fullu greidd á gjalddaga þeim, sem ákveðinn 
er i samþykktum félagsins. Reikningslán má veita til 1 árs í senn, er greiðist 
þá að fullu ásamt ákveðnum vöxtum.

Hver félagsmaður sé skuldlaus einu sinni á ári, á gjalddaga félagsins. 
Víkja skal manni úr lánsfélaginu, sem ekki stendur i skilum við félagið. Þó 
getur félagsstjórn gert undantekning frá þessum ákvæðum, ef sérstaklega 
stendur á.

Lánsfélag, sem ekki stendur í skilum við lánsstofnun, má svipta 
rekstrarláni næsta ár, eða lengur, ef miklar sakir eru.

8. gr. .
Heimili og varnarþing sveitabanka má vera i kauptúni, þar sem fé- 

lagsmenn hafa aðalviðskipti sin, þótt það sé utan félagssvæðis.
Þar getur og sveitabanki baft skrifstofu undir stjórn umboðsmanns, 

er annast reikningsbald, fjárgeymslu og útborganir bankans og tekur við inn- 
lögum og greiðslum til hans. En lán má umboðsmaður sveitabanka ekki 
veita, né takast á hendur ábyrgð fyrir bankans hönd, nema eftir sérstökum 
fyrirmælum eða umboði bankastjórnar i hvert sinn.

9. gr.
Sparisjóðir og aðrar peningastofnanir, er veita sveitabönkum lán, geta 

i þess stað keypt vixla einstakra félagsmanna með framsalsábyrgð félagsins. 
Slika vixla getur stofnunin endurselt með framsalsábyrgd sinni til sparisjóðs- 
deildar Búnaðarbanka íslands, enda séu vixlarnir vistaðir þar eða á þá rituð 
yfirlýsing um, að útgefandi og ábekingar fráfalli afsögn vegna greiðslufalls.

Nú verður vixill, sem sveitabanki befir ábyrgzt fyrir félagsmann sinn, 
eigi sýndur á greiðslustað til borgunar á gjalddaga, og glatast þá eigi vixil- 
rétturinn, ef útgefandi og ábekingar hafa, með orðunum »án afsagnarc eða 
annari slikri áritun á vixilinn, fráfallið afsögn vegna greiðslufalls.

Víxlar þeir, er sveitabanki ábyrgist fyrir félagsmann sinn, skulu jafnan 
meðtaldir innan takmarka láns bans samkv. 5. gr., og varasjóðsgjald greiðist 
af þeim eins og öðrum útlánum rekstrarlánafélaga samkv. 4. gr. d., enda 
skulu allir slikir vixlar tilfærðir i bókum sveitabanka.

10. gn
Auk viðskipta sveitabanka við Búnaðarbanka íslands, með eða án 

milligöngu sparisjóða og annara peningastofnana, geta sveitabankar selt vixla 
sina eða tekið lán bvar sem vera skal.



11- gr.
Um sparisjóðsstarfsemi sveitabanka gilda hin almennu löggjafarákvæði 

um sparisjóði, nema öðruvísi sé ákveðið i lögum þessum.

12. gr.
Stjórn sveitabanka skal i byrjun bvers árs send*. sýslumanni nafna- 

skrá yfir félagsmenn, og skal hún jafnan vera til sýnis þeim, er þess óska, 
i skrifstofu sýslumanns.

Samtimis skal og senda nafnaskrá félagsmanna til peningastofnunar 
þeirrar, er félagið skiptir við, og til Búnaðarbanka íslands.

13. gr.
Þegar eftir bvern aðalfund skal stjórn sveitabanka senda peningastofn- 

un þeirri, er félagið skiptir við, og Búnaðarbankanum, afrit af endurskoð- 
uðum reikningum félagsins fyrir umliðið ár, með athugasemdum endur- 
skoðenda, svörum reikningshaldara og úrskurði aðalfundar. Ennfremur til- 
kynning um breytingar á samþykktum félagsins og nafnaskrá yfir stjórnendur 
þess og starfsmenn.

14. gr.
Þrátt fyrir ákvæði 4. gr. laga um veð, 4. nóv. 1887, er félagsmanni 

sveitabanka rétt að veðsetja honum einu nafni tillekna flokka búpenings 
sins, framleiðslutækja og jarðarafurða, er hann á á hverjum tima eða eignast 
kann, til tryggingar skuldbindingum sinum við bankann.

Lausafjárveð sveitabanka víkur aðeins fyrir forgangskröfum samkv. 
82. gr. skiptalaga, nr. 3, 12. april 1878.

Fjármálaráðherra er heimilt að lækka lögákveðin þinglestrar- og 
stimpilgjöld fyrir slik veðskjöl.

Sveitabankar hafa lögtaksrétt fyrir öllum kröfum á hendur félags- 
mönnum sinum.

15. gr.
Ráðberra getur með reglugerð sett nánari ákvæði um sveitabanka og 

gefið út leiðbeinandi fyrirmynd að samþykktum slikra félaga.

16. gr.
Lög þessi öðlast þegar gildi.


